An Ghaeilge Ghairmiúil: Cúrsa an Dara Bliain: Treoir do na mic léinn

Cuspóirí an chúrsa: Is é príomhchuspóir an chúrsa seo ná inniúlachtaí teanga na mac léinn a fhorbairt sa chaoi go mbeidh siad ábalta an Ghaeilge a labhairt agus a scríobh go saoráideach, go háirithe i gcomhthéacs a gcuid dualgaisí mar ábhair oidí. Tá sé i gceist freisin go gcothóidh an cúrsa feasacht teanga agus feasacht chultúrtha na mac léinn agus go spreagfaidh sé iad leis an nGaeilge a úsáid mar theanga chaidrimh taobh amuigh de na ranganna sceidealaithe.  Tá an cúrsa á thógáil ar an mbunchloch a leagadh síos in obair na seimineár sa Chéad Bhliain. Tá topaicí an chúrsa bunaithe ar shaol an mhic léinn, ar riachtanais teanga múinteoirí bunscoile agus ar chomhthéacs an oideachais i gcoitinne. [Féach Aguisín: Torthaí Foghlama, thíos.]

Topaicí an chúrsa: Saol an Mhic Léinn; Litríocht do Pháistí; Foghlaim na Fraincise; Pearsana Spóirt; Gaelscoileanna agus Scoileanna Gaeltachta; Scéalta Bleachtaireachta.
Cur chuige an chúrsa: Faoi stiúir an teagascóra ranga, tabharfaidh mic léinn faoi thascanna éagsúla teanga bunaithe ar théacsanna dílse a bhaineann le topaicí an chúrsa. Féachfar ar ghnéithe ar leith den ghramadach, de réir mar a thagann siad chun cinn sna téacsanna sin, agus déanfar struchtúir a chleachtadh. Beidh obair bhaile le déanamh gach seachtain agus cuirfidh mic léinn ocht bpíosa oibre le chéile i bhFillteán Foghlama a bheidh mar chuid den mheasúnú ar an gcúrsa ag deireadh na bliana.

An Fillteán Foghlama: Cuirfear na píosaí oibre seo a leanas, a dhéanfaidh an mac léinn mar obair bhaile, san Fhillteán Foghlama:

1. Léirmheas ar fhíorleabhar a bheadh oiriúnach do rang 5 nó rang 6

2. Script scéil

3. Liosta de na príomhearráidí a dhéanann an mac léinn sa scríobh go rialta agus na hacmhainní cuí foghlama ina bhfuil an t-eolas cuí ar fáil (i gcás Cruinnscríobh na Gaeilge, ba cheart aonaid ar leith a lua) 

4. Litir iarratais (bunleagan)

5. Litir iarratais (leagan leasaithe)

6. Cúrsa beatha (bunleagan)

7. Cúrsa beatha (leagan leasaithe)

8. Scéal gairid, bunaithe ar Cheist 3 (Páipéar Scrúdaithe  2009 nó 2010)

Measúnú: Is cuid de scrúdú na céime sa Ghaeilge Ghairmiúil scrúdú an Dara Bliain. 200 marc ar fad atá le gnóthú ag mic léinn agus is mar seo a dháilfear na marcanna:

Fillteán Foghlama
100 marc 

Scrúdú Cainte

100 marc (50 + 50)

50 marc: Cur i láthair 3 nóiméad: an píosa oibre is fearr a chuidigh liom feabhas a chur ar mo chuid Gaeilge agus mé ag obair ar an bhFillteán Foghlama.
50: ceisteanna ginearálta bunaithe ar shaol an mhic léinn agus ar ábhar an chúrsa. 

NB Ní ghlacfar le Fillteán Foghlama ó mhac léinn ag deireadh na bliana. Is obair leanúnach agus measúnú leanúnach atá i gceist leis an obair don Fhillteán Foghlama. 

Téacsanna riachtanacha:

Ciarán Mac Murchaidh Cruinnscríobh na Gaeilge; Foclóir Gaeilge/ Béarla; WinGléacht;

Foclóir Béarla/ Gaeilge. Dáilfear ábhar ar mhic léinn sna seimineáir agus díreofar a n-aird ar acmhainní foghlama ar líne.  

Leagan amach an chúrsa

Seachtain 1: Réamhrá – Cuspóirí an chúrsa; cur chuige sa rang; rannpháirtíocht agus féinriar an mhic léinn; an scrúdú béil agus an fillteán foghlama; córas marcála; leathanach Moodle an chúrsa (DaraBliainGGh); plé ar an gcúrsa Gaeltachta a rinne tú i mí an Mheithimh. Éisteacht leis an mír fuaime ‘Cúrsa Gaeltachta’ (a chuala tú sa Chéad Bhliain). Cén taithí a bhí agat féin? Ceisteanna agus freagraí a scríobh sa rang. Obair bhaile: ceisteanna agus freagraí a chlóscríobh amach. 

Seachtain 2/3

Seachtain 6

Seachtain 5

Seachtain 6: Bunaithe ar na píosaí scríbhneoireachta a rinneadh go dtí seo, ba chóir go ndéanfadh gach mac léinn liosta de na príomhearráidí a dhéanann sé/sí sa scríobh. Na hearráidí seo a rangú agus an t-eolas cuí a aimsiú i leabhar gramadaí nó san fhoclóir. Acmhainní éagsúla foghlama a phlé. Tá liosta cuimsitheach ar fáil ag www.teagascnagaeilge.ie

Seachtain 7

Seachtain 8/9

Seachtain 10: Cúrsa Beatha – na príomhghnéithe de Chúrsa Beatha samplach, ó thaobh na gramadaí de. Ba chóir do gach mac léinn ceann a réiteach. 

Seachtain 11: Litreacha iarratais agus cúrsaí beatha a phlé. Slacht a chur ar an dá phíosa scríbhneoireachta agus an bunleagan agus an leagan leasaithe den dá phíosa a chur isteach san Fhillteán Foghlama.

Seachtain 12/13

Seachtain 14 + 15: Réiteach don scrúdú cainte; cur i láthair don scrúdú cainte le hullmhú agus le cleachtadh sa rang. Ní bheidh cead ag mic léinn script a bheith acu sa scrúdú cainte féin.

D’fhéadfadh teagascóirí cuid de na téacsanna eile seo a roghnú mar ábhar ranga freisin i gcaitheamh na bliana:

· Mic Léinn in Santa Cruz (léamhthuiscint)

· Saol an mhic léinn (mír éisteachta)
· Bia orgánach (léamhthuiscint)

· Na scríbhneoirí óga (mír físe)

Moltar do mhic léinn leas a bhaint as an Seomra Caidrimh mar láthair chleachtaidh agus chumarsáide i rith na bliana, agus páirt a ghlacadh in imeachtaí Gaeilge an Choláiste.

Ádh mór oraibh!

Gearóidín Uí Laighléis, Roinn na Gaeilge

Aguisín: 

An Dara Bliain: Gaeilge Ghairmiúil: Torthaí Foghlama

Agus an cúrsa seo déanta go sásúil ag an mac léinn, ba chóir go mbeadh sé/ sí ábalta:

· Topaicí an tsiollabais a phlé go saoráideach, ag baint leasa as struchtúir agus as stór focal  atá oiriúnach don ábhar

· Léirmheas a scríobh ar leabhar Gaeilge a bheadh oiriúnach do rang 5 nó 6

· Script scéil a scríobh

· Litir iarratais a réiteach

· Cúrsa beatha as Gaeilge a réiteach

· Scéal gairid a chumadh as Gaeilge

· Na gnéithe tábhachtacha de ghramadach na Gaeilge a tháinig chun cinn sa chúrsa a mhíniú  

· Na príomhearráidí a dhéanann sé/ sí a aithint agus straitéisí a chleachtadh le dul i ngleic leo

· Acmhainní foghlama Gaeilge a úsáid, go háirithe leabhar gramadaí agus foclóir

· Raon de théacsanna dílse Gaeilge a thuiscint













Litríocht do Pháistí:


Ríona Nic Congáil (mír físe)








Feasacht teanga:


samplaí den tuiseal ginideach, 


inscne focal





Obair bhaile:


Léirmheas ar fhíorleabhar do rang 5/6





Ábhar tacaíochta:


Cruinnscríobh 6 & 7





Ábhar tacaíochta


Cruinnscríobh 11& 6





Cleachtaí sa mhír físe ‘Scéalta Bleachtaireachta’ 





Seachtain 4: Scéal a aithris. Scéal as an chnuasach Tomás na hOrdóige a roghnú, mar shampla, agus obair i ngrúpaí leis na pictiúir a chur in ord agus an scéal a aithris, nó leagan nua-aimseartha den scéal a chumadh. Samhlaigh gurb iad na meánranganna (rang 3- rang 4) a bheas mar lucht éisteachta.


Feasacht teanga: briathra agus scéal á insint. (Cruinnscríobh 12 & 13)


Obair bhaile: slacht a chur ar an script/téacs le cur san fhillteán foghlama.








Obair bhaile:


Cleachtaí gramadaí ar na horduimhreacha (Cruinnscríobh 11.4)





Feasacht teanga:


Inscne focal; orduimhreacha; ginideach iolra





Foghlaim na Fraincise:


(léamhthuiscint)





Pearsana spóirt


(léamhthuiscint)





Feasacht teanga:


Forainmneacha réamhfhoclacha, clásal díreach/ indíreach





Obair bhaile:


Sraith ceisteanna (10 gceist ar fad) le cur ar dhuine cáiliúil





Ábhar tacaíochta


Cruinnscríobh 14, 19 , go hairithe 19.3.3 





Gaelscoileanna & Scoileanna Gaeltachta


(mír físe)





Feasacht teanga:


Céatadáin, orduimhreacha





Obair bhaile


litir fhoirmeálta iarratais 





Ábhar tacaíochta


Cruinnscríobh 11,


Do Ghairm le Gaeilge





Scéalta bleachtaireachta (mír físe)


Anna Heussaff





Feasacht teanga


Aidiachtaí, tuairim a chur in iúl





Obair bhaile:


Ceist 3 (2010)





Ábhar tacaíochta:


Foclóir Litríochta agus Critice; www.focal.ie





Cláracha spóirt TG4











